
[bookmark: _GoBack]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀՀ ԿԵՆՏՐՈՆԱԿԱՆ ԸՆՏՐԱԿԱՆ ՀԱՆՁՆԱԺՈՂՈՎԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
ՈՐՈՇՄԱՆ ԸՆԴՈՒՆՄԱՆ 
	
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության Սահմանադրության 93-րդ հոդվածով սահմանված կարգով՝ Հայաստանի Հանրապետության Նախագահի 2026 թվականի փետրվարի 6-ի ՆՀ-21-Ն հրամանագրով նշանակվել են Ազգային ժողովի հերթական ընտրություններ: Հրամանագիրն ուժի մեջ է մտել 2026 թվականի փետրվարի 7-ին։
«Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի (այսուհետ նաև՝ Ընտրական օրենսգիրք) 8-րդ հոդվածի 11.1-րդ մասի համաձայն՝ 
«11.1. Ազգային ժողովի ընտրությունների, ինչպես նաև համամասնական ընտրակարգով անցկացվող համայնքների ավագանիների ընտրությունների ժամանակ Կենտրոնական ընտրական հանձնաժողովի սահմանած կարգով անցկացված մրցույթի արդյունքով ընտրված մասնագիտացված կազմակերպությունն իրականացնում է ընտրական տեղամասերից քվեարկության ընթացքի, քվեարկության արդյունքների ամփոփման գործընթացի և ընտրատարածքային ընտրական հանձնաժողովների նիստերի տեսանկարահանում և միաժամանակյա համացանցային հեռարձակում՝ ուղիղ ժամանակային ռեժիմում՝ հատուկ ստեղծված կայքի (կայքերի) միջոցով: Հեռարձակման ժամանակ տեսագրության վրա պետք է տեսանելի լինեն իրական ժամանակը և տեղամասային կենտրոնի համարը, իսկ ընտրատարածքային ընտրական հանձնաժողովների նիստերի դեպքում՝ իրական ժամանակը և ընտրատարածքային ընտրական հանձնաժողովի համարը։
Տեսանկարահանումը պետք է իրականացվի անշարժ տեսախցիկների միջոցով: …»: 
2026 թվականի հունիսի 7-ին կայանալիք Ազգային ժողովի հերթական ընտրությունների կազմակերպման և անցկացման համար ձևավորվելու են մոտ 2000 ընտրական տեղամաս։ Կենտրոնական ընտրական հանձնաժողովը նախատեսում է ուղիղ հեռարձակում ապահովել բոլոր այն տեղամասերից, որոնց ընտրողների թիվը 300-ից ավել է։ Ենթադրվում է, որ նման տեղամասերի թիվը կլինի մոտ 1800։ 

2. Առաջարկվող կարգավորման բնույթը
«Բարեփոխումների առաջխաղացում ընտրական համակարգերի թափանցիկ և ներառական կառավարման համար Հայաստանում» (ARTEMIS) ծրագրի շրջանակներում ձեռք է բերվել պայմանավորվածություն Հայաստանի Հանրապետության կենտրոնական ընտրական հանձնաժողովի և ծրագիրն իրականացնող գործընկեր՝ ՄԱԶԾ-ի (UNDP) միջև՝ Ընտրական օրենսգրքի 8-րդ հոդվածի 11.1-րդ մասով սահմանված պարտավորությունն ապահովելու համար տեսախցիկներ, հարակից սարքավորումներ և անհրաժեշտ ծրագրային ապահովում ձեռք բերելու կապակցությամբ։ Միավորված Ազգերի Կազմակերպության Զարգացման Ծրագրի և Հայաստանի Հանրապետության Կենտրոնական ընտրական հանձնաժողովի միջև 2026 թվականի փետրվարի 20-ին կնքված Ֆինանսավորման հուշագրի համաձայն ՄԱԶԾ-ն ձեռք կբերի ԿԸՀ կարիքների համար անհրաժեշտ 545,000.0 հազար դրամ արժողությամբ սարքավորումներ և ծրագրային ապահովումներ։ Ըստ հուշագրի, այդ գումարը պետք է վճարի Կենտրոնական ընտրական հանձնաժողովը։
««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ կատարելու և ՀՀ կենտրոնական ընտրական հանձնաժողովին գումար հատկացնելու մասին» ՀՀ կառավարության որոշման նախագծի մշակման անհրաժեշտությունը պայմանավորված է վերը նշված  հանգամանքով։

3.Նախագծի մշակման գործընթացում ներգրավված ինստիտուտները և անձիք.
Նախագիծը մշակվել է Կենտրոնական ընտրական հանձնաժողովի կողմից:
 4. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Կենտրոնական ընտրական հանձնաժողովին 2026թ․ հատկացված ֆինանսական միջոցները կավելանան 545,000.0 հազար դրամով:

5. Կապը ռազմավարական փաստաթղթերի հետ.
Նախագծի ընդունումը բխում է Ընտրական օրենսգրքի 8-րդ հոդվածի  11.1-րդ մասով սահմանվող դրույթներից և Կենտրոնական ընտրական հանձնաժողովի 2025 թվականի ապրիլի 10-ի «Հայաստանի Հանրապետության կենտրոնական ընտրական հանձնաժողովի 2025-2028 թվականների զարգացման ռազմավարական պլանը հաստատելու մասին» թիվ 42-Լ որոշմամբ հաստատված Հավելվածի 2-րդ գլխի՝ «Ընտրական վարչարարության զարգացում», 2-րդ մասից:

